
REGLUGERÐ 

um ráðstöfun á sérstöku fóðurgjaldi vegna afurða alifugla og svína. 

I. KAFLI 
Almenn ákvæði. 

1. gr. 

Endurgreiða skal framleiðendum afurða alifugla og svína hluta sérstaks fóðurgjalds, sem 
innheimt er samkvæmt reglugerð nr. 639 28. desember 1989. Endurgreiðslan skal miðast við 
að "% hlutar af álögðu, sérstöku fóðurgjaldi endurgreiðist að hluta eða að öllu leyti. Af hinu 

álagða sérstaka fóðurgjaldi renna sem næst % hlutar til Framleiðnisjóðs landbúnaðarins, að 

frádregnum kostnaði Framleiðsluráðs landbúnaðarins við framkvæmd endurgreiðslna sem 
landbúnaðarráðherra samþykkir. 

2. gr. 

Endurgreiðslu skal miða við framleiðslumagn og skal réttur alifuglaframleiðenda til 

endurgreiðslu takmarkast við þarfir markaðarins hverju sinni, svo lengi sem meirihluti í 

búgreina- samtökum þeirra óskar þess, og skal þá fara eftir ákvæðum um endurgreiðslurétt í 

Il. kafla. Að öðru leyti skal fara eftir ákvæðum IV. kafla þessarar reglugerðar. 

II. KAFLI 
Takmörkun á rétti alifuglaframleiðenda til endurgreiðslu. 

3. gr. 

Réttur alifuglaframleiðenda til endurgreiðslu skal ákvarðaður af endurgreiðslunefndum 

sem landbúnaðarráðherra skipar. 

Endurgreiðslunefnd eggja skal skipuð einum aðila tilnefndum af landssamtökum eggja- 
framleiðenda, einum sem Framleiðsluráð landbúnaðarins tilnefnir og einum fulltrúa landbún- 
aðarráðuneytis. 

Endurgreiðslunefnd alifuglakjöts skal skipuð einum aðila tilnefndum af landssamtökum 
framleiðenda alifuglakjöts, einum sem Framleiðsluráð landbúnaðarins tilnefnir og einum 
fulltrúa landbúnaðarráðuneytis. 

Hver aðili skal tilnefna varamenn jafnmarga aðalfulltrúum. Nefndarmaður skal víkja sæti 
ef fjallað er um málefni er tengjast honum persónulega. Nefndirnar skal skipa til eins árs í 

senn. 
Verði ekki samstaða í nefndunum eða einstakir framleiðendur krefjast endurskoðunar á 

þeim endurgreiðslurétti sem þeim hefur verið ákvarðaður, skal ágreiningi vísað til yfirnefndar 

sem landbúnaðarráðherra skipar. Nefndin skal skipuð einum aðila tilnefndum af viðkomandi 
búgreinasamtökum og einum aðila tilnefndum af Framleiðsluráði landbúnaðarins. Landbún- 
aðarráðherra skipar formann yfirnefndar án tilnefningar. 

Kostnaður af störfum endurgreiðslu- og yfirnefnda greiðist af tekjum af hinu sérstaka 

fóðurgjaldi. 

4. gr. 

Endurgreiðsluréttur til framleiðenda alifuglaafurða skal vera sá sami og ákveðinn var 

með rg. nr. 13/1988, sbr. einnig ákvæði II. og 1Il. kafla þessarar reglugerðar. 
Endurgreiðsluréttur er réttur hvers einstaks framleiðanda til þess að fá endurgreitt 

sérstakt fóðurgjald. Endurgreiðsluréttur gildir eingöngu til þess að fá endurgreiðslu vegna

eigin framleiðslu og honum má ekki ráðstafa einum sér til annarra framleiðenda, hvorki með 
sölu, leigu, gjöf eða öðrum hætti, nema hvað endurgreiðslunefndir geta innkallað og úthlutað 
framleiðendum endurgreiðslurétti skv. 5. gr. og búgreinafélög geta innleyst hann eða 
endurselt skv. 6. gr. 

Með virkum endurgreiðslurétti er í reglugerð þessari átt við þann hluta 
heildarendurgreiðsluréttar sem framleiðandi getur nýtt með framleiðslu á hverju tímabili 
samkvæmt áætlun endurgreiðslunefndar. 

Endurgreiðslunefndir skulu fylgjast með framleiðslu og sölu alifuglaafurða og taka 

ákvarðanir um framleiðsluþörf og virkan endurgreiðslurétt til endurskoðunar eigi sjaldnar en 

á þriggja mánaða fresti. 
Endurgreiðslunefnd alifuglakjöts skal ákveða endurgreiðslurétt til framleiðslu alls 

holdafuglakjöts svo og útungunareggja fyrir holdafuglaframleiðslu en endurgreiðslunefnd 

eggja skal ákveða endurgreiðslurétt fyrir alla aðra eggjaframleiðslu. 
Við úthlutun endurgreiðsluréttar tilframleiðslu annars holdafuglakjöts en kjúklingakjöts 

og til framleiðslu útungunareggja fyrir holdafuglaframleiðslu skal reikna endurgreiðslurétt 

hvers framleiðanda eftir skýrslum um það magn hlutaðeigandi afurðar sem hann hefur 

framleitt frá 1. júlí 1985 til31. desember 1989 og hafa verið lagðar fram skv. rg. nr. 467/1985, 

316/1986 og 13/1988. Réttur til árlegrar endurgreiðslu skal vera '%o hlutar þess magns sem 

hann framleiddi á umræddu tímabili, eða ársmeðaltal hafi framleiðsla ekki staðið allt 

viðmiðunartímabilið. Þeir einir sem framleiddu hlutaðeigandi afurð árið 1989 geta öðlast 
endurgreiðslurétt skv. framansögðu. 

Ákveða skal endurgreiðslurétt hvers framleiðanda útungunar- eggja til eldis varpfugla 
eftir skýrslum um það magn þessarar afurðar sem hann framleiddi á tímabilinu 1. janúar 1987 

til 31. desmber 1989, og hafa verið lagðar fram skv. rg. nr. 316/1986 og 13/1988. Réttur til 
árlegrar endurgreiðslu skal vera '% hlutar af framangreindu magni, eða ársmeðaltal hafi 
framleiðsla staðið skemur. 

5. gr. 

Endurgreiðslunefndir geta heimilað framleiðendum alifuglaafurða að flytja allt að 5% af 

úthlutuðum en ónýttum endurgreiðslurétti á milli tveggja almanaksára, þó að hámarki 1,5 tn á 

hvern framleiðanda. Nefndirnar setja nánari reglur um framkvæmd slíkrar tilfærslu, er taki til 

skyldu framleiðenda um að gera áætlun um notkun millifærðs réttar, og þær geta krafist 

áætlana um ársfjórðungslega framleiðslu hjá hverjum framleiðanda. Framleiðsluráð 
landbúnaðarins tilkynnir framleiðendum um ákvarðanir endurgreiðslunefnda og safnar 
áætlunum frá framleiðendum. 

Nú nýtir framleiðandi ekki endurgreiðslurétt sinn á árinu að fullu til framleiðslu á eigin 
búi, sbr. einnig ákvæði 1. mgr., og er þá endurgreiðslunefnd heimilt með hliðsjón af 

markaðsaðstæðum, að úthluta ónotuðum rétti til annarra framleiðenda, tímabundið og án 

endurgjalds. Umsóknir um úthlutun af ónotuðum endurgreiðslurétti skulu hafa borist 

endurgreiðslunefnd eigi síðar en 15. janúar vegna næstliðins árs. Við úthlutun ónotaðs 
endurgreiðsluréttar skulu framleiðendur með endurgreiðslurétt undir 4,5 mánaðartonnum í 

eggjaframleiðslu og 6 mánaðartonnum í holdafuglaframleiðslu njóta forgangs. 

Nú hættir framleiðandi framleiðslu, lengur en 24 mánuði samfleytt, og skal þá 
endurgreiðslunefnd innkalla endurgreiðslurétt hans. Innkölluðum endurgreiðslurétti er 

endurgreiðslunefnd heimilt að úthluta, að hluta til eða öllu leyti, til framleiðenda eftir sömu 

reglum og um getur í 2. mgr., eða til nýrra aðila.

6. gr. 

Búgreinafélög geta með hliðsjón af markaðsaðstæðum leyst til sín endurgreiðslurétt 
og/eða endurselt hann. Þeim er heimilt að ráðstafa til þess hluta af sérstöku fóðurgjaldi skv. 
ákvæðum 5. mgr. 16. gr. Leita skal hverju sinni heimildar landbúnaðarráðherra fyrir innlausn 

og endursölu. Við endursölu skulu framleiðendur með endurgreiðslurétt undir 4.5 

mánaðatonnum í eggjaframleiðslu og 6 mánaðatonnum í holdafuglaframleiðslu njóta 
forgangs að öðru jöfnu. Þegar búgreinafélag hefur fengið heimild til innlausnar/endursölu 

endurgreiðsluréttar skal Framleiðsluráð landbúnaðarins leita eftir tilboðum frá 
framleiðendum þar sem fram komi magn endurgreiðsluréttar sem viðkomandi vill afhenda 

eða fá ásamt verði á því. Að fengnum slíkum tilboðum gerir endurgreiðslunefnd tillögur til 
búgreinafélags um framkvæmd innlausnar eða endursölu, þ.m.t. um meðalverð á viðkomandi 

innlausnar-/ endursölutímabili. 

III. KAFLI 
Tilkynning endurgreiðsluréttar. 

1. gr. 

Framleiðsluráð landbúnaðarins skal gera endurgreiðsluskrá yfir alifuglaframleiðendur 

samkvæmt útreikningi endurgreiðslunefnda og tilkynnir hverjum framleiðanda endur- 

greiðslurétt hans fyrir 10. febrúar 1990, og á framleiðandi þá kost á að gera athugasemdir við 

útreiknaðan endurgreiðslurétt innan 30 daga frá birtingu tilkynningar. 
Endurgreiðslunefndir endurskoða útreikninga sem athugasemdir eru gerðar við og 

tilkynna framleiðanda um niðurstöður sínar. Sætti framleiðandi sig ekki við þá niðurstöðu, 

sem nefndirnar hafa komist að, getur hann, innan 25 daga, vísað máli sínu til yfirnefndar. 

Yfirnefnd skal skila úrskurði sínum innan 60 daga frá því erindi barst. 
Framleiðsluráð landbúnaðarins annast skráningar á erindum sem fram koma skv. þessari 

grein. 

IV. KAFLI 
Útreikningur og framkvæmd endurgreiðslna. 

8. gr. 

Endurgreiðsla á sérstöku fóðurgjaldi fer fram af endurgreiðslureikningi, annaðhvort 

fyrir milligöngu fóðursala eða beint, enda sé þá um staðgreiðsluviðskipti að ræða. Sami 
framleiðandi getur ekki látið fóðursala annast að hluta þær endurgreiðslur sem fóðursölum 
eru heimilar skv. ákvæðum reglugerðarinnar, og annast hinn hlutann sjálfur, heldur skal hann 

velja aðra hvora leiðina. Framleiðsluráð landbúnaðarins sér um framkvæmd endurgreiðslna 
til framleiðenda í samræmi við ákvæði þessarar reglugerðar. 

9. gr. 

Nú velur framleiðandi, sem á rétt á endurgreiðslu á sérstöku fóðurgjaldi, þá leið að láta 

fóðursala annast endurgreiðsluna, og skal hann þá gefa viðkomandi fóðursala umboð til þess 

fyrir sína hönd. Áður en Framleiðsluráð landbúnaðarins staðfestir endurgreiðslur samkvæmt 
framlögðum gögnum frá fóðursölum, skal liggja fyrir umboð til fóðursala um að annast 

endurgreiðslur fyrir hönd hvers framleiðanda. Umboðið gildir svo lengi sem það er ekki 

afturkallað. 

10. gr. 
Til að framleiðandi alifugla- og svínaafurða öðlist rétt til endurgreiðslu á fóðurgjaldi, er 

honum skylt að leggja fyrir Framleiðsluráð landbúnaðarins framleiðslu- og söluskýrslur

(innleggsskýrslur), sem hann ábyrgist með undirritun að séu réttar, eða vottorð 

forðagæslumanns um bústofn sé hann að hefja framleiðslu. 
Á skýrslum skal koma fram nafn, kennitala og heimilisfang framleiðanda, svo og magn 

hverrar afurðar. 

Sala skal skráð á eftirfarandi hátt: 

a) Framleiðandi skal halda sérstaka skrá um beina sölu til neytenda, svo og til 
dreifingaraðila í heildsölu- og smásölu, þ.m.t. beina sölu til afurðastöðvar. 

b) Sé afurð í umboðssölu hjá afurðastöð, skal telja hana sem selda frá framleiðanda, þegar 
umboðsaðilinn hefur selt hana. 

Framleiðandi er ábyrgur fyrir skilum á söluskýrslum. 

11. gr. 

Til að framleiðandi haldi rétti sínum til endurgreiðslu á sérstöku fóðurgjald skv. 

reglugerð þessari, skal hann reglulega skila skýrslum, þannig: 

A. Mánaðarleg skil komi frá: 

1. Framleiðendum svínakjöts. 
2. Framleiðendum eggja, sem hafa 200 varphænur eða fleiri. 
3. Framleiðendum alifuglakjöts. 
Framleiðendur eggja með 50-200 varphænur skulu gera skil eigi sjaldnar en á þriggja 
mánaða fresti. 

Framleiðendur eggja, sem hafa innan við 50 varphænur, skulu gera skil einu sinni á ári. 

Skilafrestur er tvær vikur frá lokum hvers tímabils. 

Framleiðsluráð landbúnaðarins útbýr skýrsluform og sendir viðkomandi aðila eftir 
forðagæsluskýrslum eða vottorðum forðagæslumanna um bústofn, ef framleiðsla er á 
byrjunarstigi. 

12. gr. 

Endurgreiðsla til framleiðenda afurða alifugla fer fram í tveimur áföngum á 
eftirfarandi hátt: 

1. 

2. 

sbr. 

Við fóðurkaup er fóðursala heimilt, að fenginni staðfestingu Framleiðsluráðs á 
endurgreiðslurétti hvers eintaks framleiðanda, að endurgreiða % hluta hins sérstaka 
fóðurgjalds, eins og það er fullreiknað, þ.e. nú 80% af tollverði. Endurgreiðslan reiknast 
af hverri fóðurtegund fyrir sig. 

Framleiðsluráð landbúnaðarins greiðir eigi sjaldnar en mánaðarlega eftirstöðvar 

gjaldsins samkvæmt framlögðum skýrslum um sölumagn, og er það lokagreiðsla, þannig 

að endurgreiðslu eftir sölumagni, er nemur "% hlutum af fullu fóðurgjaldi, verði náð. 
Hlutfallstölur um endurgreiðslur, skv. því sem að ofan greinir, geta tekið breytingum, 
16. gr. 

13. gr. 

Endurgreiðsla til framleiðenda afurða svína fer fram í tveimur áföngum á eftirfarandi 

hátt: 

1. 

2. 

Við fóðurkaup er fóðursala heimilt, að fenginni staðfestingu Framleiðsluráðs á 

endurgreiðslurétti hvers eintaks framleiðanda, að endurgreiða “% hluta hins sérstaka 
fóðurgjalds, eins og það er fullreiknað, þ.e. nú 80% af tollverði. Endurgreiðslan reiknast 

af hverri fóðurtegund fyrir sig. 

Framleiðsluráð landbúnaðarins greiðir eigi sjaldnar en mánaðarlega eftirstöðvar 
gjaldsins samkvæmt framlögðum skýrslum um sölumagn, og er það lokagreiðsla, þannig 

að endurgreiðslu eftir sölumagni, er nemur *% hlutum af fullu fóðurgjaldi, verði náð.



Nr. 32 50 21. janúar 1990 

Hlutfallstölur um endurgreiðslur, skv. því sem að ofan greinir, geta tekið breytingum, 

sbr. 16. gr. 
Nú óskar stjórn Svínaræktarfélags Íslands eftir því, vegna markaðsaðstæðna að 

endurgreiðsla til framleiðenda svínakjöts fari fram í einu lagi eigi sjaldnar en mánaðarlega, 

eingöngu skv. 2. tl. þessarar greinar og getur landbúnaðarráðherra þá heimilað slíkt 

tímabundið. Endurgreiðsla hvers framleiðanda takmarkast þó við meðal fallþunga grísa sem 

er *%o af meðalfallþunga grísa viðkomandi framleiðanda á síðastliðnum tólf 1nánuðum eða 
landsmeðaltal ef um nýjan framleiðanda er að ræða. 

14. gr. 

Fóðursalar skulu mánaðarlega senda Framleiðsluráði landbúnaðarins skilagrein um 

endurgreidd fóðurgjöld. Þar komi fram nafn, kennitala og heimilisfang fóðurkaupanda, 
tegund og magn fóðurs og endurgreiðslur til fóðurkaupandans. Jafnframt skal fóðursalinn 
láta fylgja upplýsingar um innkaup og birgðir, svo og framleiðslu fóðurs, ef um hana er að 
ræða, nákvæmar upplýsingar um verð fóðurtegunda og hver sé hluti hins sérstaka fóðurgjalds í 
fóðurverðinu. Einnig skal koma fram hver hinn endurgreiðsluhæfi hluti er í sama fóðri, þ.e. sá 

hluti gjaldsins sem fóðursalanum er heimilt að endurgreiða. 
Framleiðsluráði landbúnaðarins er óheimilt að taka gilda beiðni um endurgreiðslur frá 

fóðursölum, nema umrædd skilagrein fylgi. 
Óski framleiðandi eftir endurgreiðslu á hluta fóðurgjalds, án milligöngu fóðursala, skal 

hann leggja fyrir Framleiðsluráð sömu gögn og fóðursala er skylt, fyrir utan skýrslur um 

birgðahald og framleiðslu. 

Véfengi Framleiðsluráð landbúnaðarins upplýsingar fóðursala um endurgreiðanleg 

fóðurgjöld, skal leita álits verðlagsyfirvalda á verðútreikningum. 

15. gr. 

Endurgreiðsla hins sérstaka fóðurgjalds skv. 2. tl. 12. og 13. gr. skal reiknuð eftir 
afurðamagni skv. 10. gr., þannig að ekki verði endurgreitt vegna meira magns kjarnfóðurs til 

ársframleiðslu afurða en sem nemur að meðaltali, að hámarki: 

Fyrir hvert kgsvínakjöts ............. 0 5,6 kg fóðurs 
Fyrir hvertkgeggja ............ 00 3,8 kgfóðurs 
Fyrir hvert kg kjúklinga og kalkúnakjöts...........0.0 00 4,0 kgfóðurs 

Fyrir hvert kg kjöts aföðrum alifuglum. ..........%0 00. 4,0 kg fóðurs 

Þó skal aldrei endurgreiða af meira magni kjarnfóðurs skv. þessum útreikningi heldur en 

viðkomandi aðili hefur sannanlega keypt. 

Framleiðsluráð landbúnaðarins skal, á tólf mánaða fresti, reikna út frá afurðaskýrslum 

magn fóðurs er fer til framleiðslu hverrar afurðar á einingu og gera tillögur til landbúnaðar- 

ráðuneytisins um breytingu á þeim stuðlum sem að ofan greinir, ef þurfa þykir. 

Engar endurgreiðslur verða fyrir kjöt af varpfuglum. 
Egg sem fara til útungunar reiknast þannig, að fyrir hvert kg. eggja til framleiðslu 

holdakjúklinga reiknist 8,6 kg. fóðurs og fyrir framleiðslu eggja til eldis varpfugla, reiknist 5,7 
kg. fóðurs á kg. eggja. Þeir framleiðendur sem fá endurgreitt skv. þessari málsgrein, skulu 

mánaðarlega skila skýrslum um útungun og ráðstöfun framleiðslunnar til Framleiðsluráðs 

landbúnaðarins. 

Framleiðendum eggja með færri en 50 varphænur, skal áætluð endurgreiðsla sem svarar 

12 kg framleiðslu eggja á ári eftir hverja hænu, enda hafi þeir skilað skýrslum skv. 11. gr.

Framleiðsluráði er heimilt, í samráði við endurgreiðslunefndir, að endurgreiða umfram 
það sem útreikningur skv. 1. mgr. þessarar greinar leiðir til í eftirfarandi tilvikum: 

1. Sé um nýbýlinga að ræða, sem vegna bústofnsauka kaupa fóður umfram það sem er 
eðlilegt skv. afurðum á tímabilinu. 

2. Vegna áfalla í framleiðslu af völdum sjúkdóma eða óhappa, sem leiða til þess að notkun 

fóðurs er verulega umfram afurðir. 
Fari fóðurnotkun á framleidda afurðareiningu að meðaltali fram úr því sem reiknast skv. 

stuðlum í 1. mgr. þessarar greinar, skal Framleiðsluráð landbúnaðarins gera á því sérstaka 

athugun, og er því heimilt að stöðva allar endurgreiðslur á meðan sú könnun fer fram. 
Framleiðsluráð reiknar endurgreiðslu skv. töluliðum 1 og 2 af framlögðum gögnum, sem 

það telur nauðsynleg. 

16. gr. 

Við ákvörðun endurgreiðslu hins sérstaka fóðurgjalds til hvers framleiðanda eftir 

afurðum, skal reikna meðaltal sérstaks fóðurgjalds á kg. í fóðri hjá hverjum framleiðanda, 

skv. þeim skýrslum sem borist hafa Framleiðsluráði landbúnaðarins, yfir það tímabil sem 
endurgreiðslan nær til. 

Hverjum framleiðanda greiðist fjárhæð, sem er margfeldi af áætlaðri fóðurnotkun hans 

og óendurgreiddum hlutum hins reiknaða meðaltals af sérstöku fóðurgjaldi, sbr. 1. mgr. 

Framleiðsluráð landbúnaðarins annast þessa útreikninga. 

Heimilt er við uppgjör til hvers framleiðanda að inna af hendi greiðslur til þeirra á 
ógreiddum hlutum hins sérstaka fóðurgjalds með skuldajöfnunarávísun endurgreiðslureikn- 
ings, gangi endurgreiðslur hraðar en innborganir af skuldaviðurkenningum. Skuldajöfnun- 
arávísun má nota til fóðurkaupa eða er innleysanleg hjá endurgreiðslureikningi, að liðnum 
fjórum mánuðum frá útgáfudegi. 

Liggi fyrir samstaða í búgreinafélagi um að hluti hins sérstaka fóðurgjalds renni til 

sameiginlegra verkefna í þágu búgreinarinnar, er Framleiðsluráði heimilt að greiða til þess 

þann hluta gjaldsins, í stað þess að greiða það hverjum framleiðanda fyrir sig. Til ráðstöfunar á 

þennan hátt mega vera % til %, hlutar hins sérstaka fóðurgjalds. Viðkomandi búgreina- 

félag skal leita heimildar landbúnaðarráðherra fyrir því hlutfalli sem ráðstafa skal hverju sinni 

á þennan hátt, og skal honum greint frá þeim verkefnum sem fyrirhuguð eru. 

17. gr. 

Reglugerð þessi er sett skv. heimild í 30. gr. 1. nr. 46/1985 um framleiðslu, verðlagningu 
og sölu á búvörum, með síðari breytingum, og öðlast þegar gildi. Jafnfamt fellur úr gildi 

reglugerð um ráðstöfun á sérstöku fóðurgjaldi vegna afurða alifugla og svína nr. 13 21. janúar 

1988, svo og reglugerð um breytingu á henni nr. 561 29. desember 1988. 

Ákvæði til bráðabirgða. 
1. Endurgreiðslunefndir sem skipaðar eru skv. 3. gr. skulu taka til umfjöllunar erindi sem 

falla undir verksvið þeirra og ekki hafa hlotið afgreiðslu fyrri endurgreiðslunefnda við 

gildistöku þessarar reglugerðar. 

2. Þrátt fyrir ákvæði 2. mgr. S. gr. skal frestur til umsóknar um úthlutun á ónotuðum 

Landbúnaðarráðuneytið, 21. janúar 1990. 

Steingrímur J. Sigfússon. 

Guðmundur Sigþórsson.


